Օտարերկրացիների իրավունքներ և պարտականություններ

Օտարերկրացին պետք է`

1. Հետևի և պահպանի քրեակատարողական հիմնարկի ներքին կանոնակարգը,

2. Վերցնել անձնական իրերը, որոնք չի թուլատրվում օտարերկրացուն  իր մոտ՝ քրեակատարողական հիմնարկում պահել,

1) իրեր, որոնք հնարավոր է օգտագործել կամ որոնցով հնարավոր է վնասվածքներ հասցնել -  ինչպես օրինակ՝ զենք և զինամթերք, 

հատուկ սարքավորումներ, զենքեր, ծակող, կտրող և մասնատող զենքեր, ասեղներ,ձողեր, թելեր,լարեր, բանալիներ պարաններ և մետաղալարեր, 

2) պայթուցիկ նյութեր, այդ թվում՝ նյութեր, որոնցից կարելի է պայթուցիկներ ստանալ, ռադիոակտիվ, օքսիդացնող, 

կոռոզիայի ենթարկող, վտանգավոր և այլ թունավոր նյութեր և գազեր,

3) բռնկում առաջացնող միջոցներ, 

4) թութուն կամ այլ իրեր, որոնցից հնարավոր է ծխախոտային ապրանքներ ստանալ և ծխել, 

5) թմրադեղեր, հոգեմետ նյութեր և այլ նյութեր, որոնք ոգելից կամ այլ ուժեղ ազդեցություն ունեն, 

6) բժշկական ապրանքներ, բացառությամբ, եթե դրանք նշանակված են բժշկի կողմից, 

7) օպտիկական սարքեր, բացի ակնոցներից և բժշկի կողմից թույլատրված օպտիկական սարքերից, 

8) ալկոհոլ և ալկոհոլ պարունակող նյութ,

9) գործիքներ և շինարարական նյութեր,

10) սպորտային սարքավորումներ, բացառությամբ քրեակատարողական հիմնարկի ղեկավարի թույլտվությամբ; 

11) բջջային հեռախոսներ և հաղորդակցման այլ էլեկտրոնային կամ տեխնիկական միջոցներ, այդ թվում՝ ռադիո հաղորդիչներ, ձեռքի 

 կամ անձնական համակարգիչներ, որոնցով հնարավոր է տեղեկատվություն ստանալ և ուղարկել,

12) Լուսանկարչական ապարատներ, տեսաձայնագրման ապարատներ և այլ սարքեր, որոնցով հնարավոր է ձայնա կամ տեսագրել,

13) մոմեր;

14) ձուկ, կենդանիներ և թռչյուններ,

15) բույսեր,

16) տպագրվող նյութեր, որոնք խթանում են բռնություն, ատելություն կամ ռասիզմ և տարածում են պոռնոգրաֆիկ պատկերներ,

17) կանխիկ գումար, արժեթղթեր, բանկային քարտեր,

18) ազարտային խաղեր կամ իրեր, որոնք հնարավոր է վերածել ազարտային խաղերի,

19) արժեքավոր զարդեր, բացառությամբ ամուսնական մատանիից կամ կրոնական խորհրդանիշ հանդիսացող իրերից, 

20) սնունդ, բացառությամբ քրեակատարողական հիմնարկի միջոցով գնված սնունդից,

21) սենյակը զարդարելու համար նախատեսված տեքստիլ ապրանքներ, այդ թվում՝ գորգեր և վարագույրներ,բացառությամբ, եթե կրոնական նպատակներով է; 

22) սեփական ուժերով պատրաստված  կամ անսարք վիճակում գտնվող էլեկտրական սարքեր:

3. Արտաքսման կազմակերպում, մասնավորապես՝

1) Արտաքսում իրականացնող լիազոր մարմիններին բանավոր կամ գրավոր տվյալներ և հրամաններ տալ,

2) Ներկայացնել բոլոր տվյալները և փաստաթղթերը և այլ ապացույցներ, որոնք վերաբերում են արտաքսման ընթացակարգերին,

3) Կազմակերպել արտաքսման համար անհրաժեշտ փաստաթղթերի ձեռքբերումը,

4) Անձի նույնականացման և ստուգման համար անհրաժեշտ տվյալների հավաքագրման կազմակերպում,

4. Հատկացված սենյակում մնալ օրվա ժամանակացույցով սահմանված գիշերային հանգստից մինչև արթնանալը ընկած ժամանակահատվածը: Անհրաժեշտության դեպքում, սենյակը հնարավոր է կողպել,

5. Ռացիոնալ օգտագործել տրամադրված հարմարանքները  և  կոկիկ ու մաքուր պահել հատկացված տարածքը,

6. Սեփական հիգենային հետևել,

7. Լվանալ և մաքուր պահել սեփական, ինչպես նաև քրեակատարողական հիմնարկի կողմից տրամադրված շորերը և կոշիկները,

8. Անձնական տվյալներով և լուսանկարով կրծքանշան կրել,

9. Անմիջապես ենթարկվել Ոստիկանության և Սահմանապահ զորքերի պաշտոնատար անձանց օրինական բանավոր և գրավոր հրամաններին,

10. Ոստիկանության և Սահմանապահ զորքերի պաշտոնատար անձանց չխոչընդոտել իրենց պարտականությունները իրականացնելու հարցում,

11. Չխանգարել քրեակատարողական հիմնարկում գտնվող այլ անձանց,

12. Անմիջապես տեղեկացնել Ոստիկանության և Սահմանապահ զորքերի պաշտոնատար անձանց ցանկացած հանգամանքների մասին, որոնք կարող են վտանգել քրեկատարողական հիմնարկի անվտանգությունը և ներքին կանոնակարգը կամ  իր կամ այլ անձանց կյանքը և առողջությունը,

13. Փոխհատուցել քրեակատարողական հիմնարկին հասցված ցանկացած վնաս՝ կոտրված կամ վնասված իրեր,

14. Արտաքսման դեպքում, հոգալ  Ներքին գործերի նախարարության 2010թ. հուլիսի 11-ին թվագրված §Սահմանել կանոնակարգ  ընթացակարգերին, ցանկին և անհատներից հավաքվող ծախսերին


օտարերկրացիների մասնակցության պարտականության կատրաման համար¦ մասին No. 19  կանոնակարգով սահմանված ծախսերը:

Օտարերկրացին չպետք է՝

1. Լքի քրեկատարողական հիմնարկը առանց վերահսկողության և առանց քրեկատարողական հիմնարկի պետի թույլտվության,

2. Վնասի սենյակների կահավորանքը կամ քրեկատարողական հիմնարկի գույքը,

3. Կամայականորեն տեղափոխել սենյակի կահույքը  և օգտագործել այլ օտարերկրացիների տրամադրված կահույքը,

4. Առանց պաշտոնատար անձի անմիջական հրահանգի մնա այն վայրերում կամ տարածքներում, որտեղ օտարերկրացիներին չի թույլատրվում գտնվել,

5. Սենյակում կամ ընդհանուր օգտագործվող տարածքում պահի իրեր, որոնք խոչընդոտում են վերահսկումը կամ մաքրումը, կամ հակասում են լավ բարքերին,

6. Ունենա և օգտագործի ալկոհոլ, թմրանյութ և հոգեմետ նյութեր պարունակող նյութեր, բացառությամբ բժշկի կողմից նշանակված դեպքերի,

7. Գտնվի տարածքի ցանկապատին մոտ, բարձրանա ցանկապատի վրա, ցանկապատի վրայով որևէ բան նետի, կամ շփվի ցանկապատի մյուս կողմում գտնվող անձանց հետ,

8. Ունենա իրեր, որոնք  արգելված են հիմնարկի կանոնակարգով,

9. Այցելության ընթացքում հանձնել ցանկացած իր, որի համար քրեակատարողական հիմնարկի պետի թույլտվությունը չկա, կամ որի ունենալը քրեակատարողական հիմնարկում արգելվում է,

10. Ունենա իրեր, որոնք հակասում են լավ բարքերին, կամ անբարոյական են, ինչպիսիք են՝ բռնության, ատելության և ռասիզմի խթանումը  կամ պոռնոգրաֆիկ նյութերի տարածումը:

Օտարերկրացին իրավունք ունի՝ 

1. Ծանուցել իր բարեկամներին կալանքի մասին, մեկ հեռախոսազանգի միջոցով կամ Ոստիկանության և Սահմանապահ զորքերի ծախսերով նամակ ուղարկելով,

2. Տեղաշարժվել քրեակատարողական հիմնարկի տարածքով ըստ ներքին կանոնակարգի օրվա ժամանակացույցով նախատեսված  արթնանալուց մինչև գիշերվա հանգիստը ընկած ժամանակահատվածում: Օտարերկրացին կարող է գտնվել քրեակատարողական հիմնարկի այլ սենյակներում և տարածքներում քրեակատարողական հիմնարկի ներքին կանոնակարգով սահմանված դեպքերում կամ ժամանակ, եթե որպես անվտանգության միջոցառում վերջինիս տեղաշարժը սահմանափակված չէ,

3. Հսկողության ներքո օրական առնվազն մեկ ժամ մնալ  մաքուր օդին՝ քրեակատարողական հիմնարկի զբոսանքի համար նախատեսված բակում,

4. Ծանոթանալ անձնական գործին քրեակատարողական հիմնարկի պաշտոնատար անձի ներկայությամբ: Հիմնավոր հայցերի դեպքում իրավունք ունի ստանալ իր գործում ներառված փաստաթղթերից քաղվածքներ,

5. Բավարարել կրոնական կարիքները, եթե քրեակատարողական հիմնարկը ունի նման հարմարություններ և եթե այն չի հակասում ներքին կանոնակարգին, 

6. Հանդիպել իր երկրի հյուպատոսական հաստատության աշխատողների հետ, քրեական պաշտպանին և կրոնի հարցերով նախարարին, ում հեղինակությունը քրեակատարողական հիմնարկի պետի մոտ հիմնավոր կասկածներ չի առաջացնում,

7. Հանդիպում պահանջել այնպիսի անձանց հետ, ում հեղինակությունը և մոտիվները քրեակատարողական հիմնարկի պետի մոտ հիմնավոր կասկածներ չի առաջացնում,

8. Նամակագրություն պահել` անձամբ հոգալով ծախսերը,

9. Օգտագործել քրեակատարողական հիմնարկի կողմից տրամադրած հեռախոսը օրվա ժամանակացույցում նախատեսված հանգստի ժամին` հոգալով ծախսերը, 

10. Բժշկական քննություն և անհրաժեշտ առողջապահական ծառայությունների առկայություն, 

11. Շաբաթական առնվազն մեկ անգամ, ինչպես նաև քրեակատարողական հիմնարկ տեղափոխվելիս սաունա, լոգանք կամ ցնցուղ ընդունել,

12. Ամսական առնվազն մեկ անգամ օգտվել վարսահարդարման և սափրման ծառայություններից, 

13. Ունենալ իրեր, որոնք չեն արգելվում ներքին կանոնակարգով և որոնք հնարավոր չէ տեղաշարժել: Օտարերկրացու սենյակում և պահեստասենյակում պահվող իրերի ընդհանուր քաշը չպետք է գերազանցի 30 կիլոգրամը,

14. Քրեակատարողական հիմնարկի պետի գրավոր թույլտվության համաձայն` ունենալ խելամիտ քանակությամբ հանգստի համար նախատեսված իրեր և չփչացող սնունդ, 

15. Բժշկի թույլտվությամբ բժշկական սարքեր ունենալ, բժշկի կողմից բուժման նշանակման դեպքում դեղամիջոցներ ունենալ, 

16. Որպես անչափահաս, իրեր պահել իր մոտ, որոնք անհրաժեշտ են տարիքից ելնելով,

17. Առանձին կողպվող սենյակում պահել շորերը, կոշիկները, մեկ գիրք և սանհանգույցի պարագաները,

18. Քրեակատարողական հիմնարկից օգնություն ստանալ շորեր և կոշիկ ձեռք բերելու համար և ֆինանսներ չունենալու դեպքում սանհանգույցային պարագաների համար, ինչպես նաև  Էստոնիայի իշխանությանը, քրեական պաշտպանին և իրենց երկրի հյուպատոսական հաստատության աշխատողներին նամակներ ուղարկել , եթե նրանք բավարար ֆինանսներ չունեն, 

19. դիմել Արդարադատության կանցլերին Ոստիկանության կամ Սահմանապահ զորքերի ծախսերով, եթե հիմնարկի գործողությունների վերաբերյալ բողոքներ կան,

20. Պետի թույլտվությամբ քրեակատարողական հիմնարկի միջոցով սեփական միջոցներով գնել  գնման ցանկում նշված իրերը,

21. Ամսական առնվազն երկու  անգամ գնումներ անել,

22. Ծանրոցներ ստանալ երեքշաբթի և հինգշաբթի օրերին առավոտյան  10-ից 13:00-ը և 14:00-ից 16:00-ը,

23. Քրեակատարողական հիմնարկի պետին ներկայացնել քրեակատարողական հիմնարկի պաշտոնատար անձանց որոշումների և գործողությունների դեմ բողոքներ՝ որոշում կայացնելու և այն ուժի մեջ մտնելու պահից  30  օրվա ընթացքում, 

24. Ոստիկանության և Սահմանապահ զորքերի գլխավոր տնօրենին ներկայացնել բողոք քրեակատարողական հիմնարկի պետի որոշման կամ գործողության դեմ՝ որոշումը կայացնելու և ուժի մեջ մտնելու պահից 30  օրվա ընթացքում,

25. Վարչական դատարանի օրենսգրքի 9 (1)  ենթաբաժնի համաձայն Վարչական դատարանին բողոք ներկայացնել քրեակատարողական հիմնարկի պետի կամ պաշտոնատար անձի որոշման կամ գործողության դեմ որոշումը կայացնելու և ուժի մեջ մտնելու պահից 30  օրվա ընթացքում,

26. Մինչդատական շրջանում վարչական դատարան բողոք ներկայացնել Վարչական դատավարության օրենսգրքի 9 (3) ենթաբաժնի համաձայն մինչդատական շրջանում ներկայացված  բողոքի հայցի մասնակի կամ ամբողջական մերժման որոշման մասին անձի ծանուցվելու պահից 30  օրվա ընթացքում, 

27. Վարչական դատարանի միջոցով շրջանային դատարան ներկայացնել  Վարչական դատարանի որոշման դեմ բողոք՝ դատարանի որոշման հրապարակման պահից  30  օրվա ընթացքում՝ Վարչական դատարանին այդ մասին գրավոր տեղեկացնելով հրապարակման պահից 10 օրվա ընթացքում,

28. Ապաստան հայցողին պետք է տրամադրվի անհրաժեշտ տրանսպորտային ծառայություններ Օտարերկրացիների միջազգային պաշտպանության շնորհման վերաբերյալ ակտում ներկայացված ընթացակարգային ակտերի վարման համար, 

29. Օտարերկրացին պարտադիր պետք է դպրոց հաճախի կրթություն ստանալու նպատակով տարրական և միջնակարգ դպրոցների ակտերով նախատեսված կանոնակարգի համաձայն: 

Արտաքսման ընթացակարգեր

Էստոնիայի Հանրապետությունից արտաքսելու համար Ոստիկանության և Սահմանապահ զորքերը որքան հնարավոր է շուտ կազմակերպում է քրեակատարողական հիմնարկում տեղավորված մարդկանց մեկնումը: Վերոնշյալ ակտի իրականացման համար՝

1. Եթե արտաքսվող անձը չունի փաստաթղթեր պետք է դիմի իր երկրի դեսպանատուն վերադարձի համար անհրաժեշտ փաստաթղթերը ստանալու համար,

2. Եթե Էստոնիայի Հանրապետությունը արտաքսման երկրի հետ ընդհանուր սահման չունի, պետք է ապահովել արտաքսվող անձի տեղափոխումը:

Քրեակատարողական հիմնարկում օտարերկրացիների մնալը կարգավորվում է հետևյալ օրենսդրությամբ՝

1. Լքելու պարտավորության և մուտքի արգելքի ակտ 1;

2. Օտարեկրացիներին միջազգային պաշտպանության շնորհման ակտ 1;

3. Ներքին գործերի նախարարի 2014 թվականի հոկտեմբերի 16-ին թվագրված No. 44 կանոնակարգ  «Քրեակատարողական հիմնարկի ներքին կանոնակարգի» մասին,
4. Ոստիկանության և Սահմանապահ զորքերի գլխավոր տնօրենի 2014 թվականի նոյեմբերի 26-ին թվագրված No. 353 հրամանագիր 
«Քրեակատարողական հիմնարկի կանոնակարգի հաստատման» մասին,

5. Ներքին գործերի նախարարի 2010 թվականի հուլիսի 11-ին թվագրված No. 19  կանոնակարգ «Սահմանել կանոնակարգ  ընթացակարգերին, ցանկին և անհատներից հավաքվող ծախսերին օտարերկրացիների մասնակցության պարտականության կատրաման համար» մասին 

6. Օտարերկրացիների ակտ 1;

7. Վարչական դատավարության օրենսգիրք

Օրենսդրության ցանկը ամբողջական չէ: Հարցերի դեպքում կապ հաստատեք քրեակատարողական հիմնարկի պաշտոնատար անձի հետ:

Բանավոր կամ գրավոր թարգմանիչ 

Վարչական դատավարության օրենսգրքի 21-րդ բաժնի համաձայն՝

1. Եթե վարույթի մասնակիցը կամ նրա ներկայացուցիչը չեն տիրապետում վարույթի իրականացման լեզվին, վարույթի մասնակցի պահանջով վարույթին բանավոր կամ գրավոր թարգմանիչ է ներգրավվում, 

2. Վարույթի մասնակիցը, ով դիմում է բանավոր կամ գրավոր թարգմանիչ  ներգրավելու համար պետք է հոգա բանավոր կամ գրավոր թարգմանչի ներգրավման ծախսերը, եթե Ակտով կամ կանոնակարգով այլ բան նախատեսված չէ կամ եթե վարչական լիազոր մարմինը այլ լուծում չի առաջարկում: Վարչական լիազորված մարմինը կարող է պայման սահմանել, որ վարչական ակտով անձին շնորհված իրավունքը չի գործում նախքան բանավոր կամ գրավոր թարգմանչի ծախսերը հոգալը: 

Վարչական վարույթում ներկայացուցչություն և լիազորություն

Վարչական դատավարության օրենսգրքի 13-րդ բաժնի համաձայն՝

1. Վարչական վարույթի ընթացքում վարույթի մասնակիցը իրավունք ունի ներկայացվելու: Ներկայացուցիչը կարող  է ներկայացնել մասնակցին վարույթում բոլոր ընթացակարգային ակտերի դեպքում, որոնք օրենքի համաձայն անհրաժեշտ չէ վարույթի մասնակցի կողմից անձամբ իրականացնել:

2. Վարչական վարույթի ընթացքում ներկայացնելու իրավունքը շնորհվում է գրավոր լիազորագրով:

Անվճար իրավաբանական օգնություն 

Պետական իրավաբանական օգնությունը շնորհվում է  անվճարունակ ֆիզիկական կամ իրավաբանական անձանց՝

1. Դատարանում վարույթների կապակցությամբ՝

2. Մինչդատական ընթացակարգերում, իրականացման գործընթացներում և վարչական վարույթներում և իրավաբանական փաստաթղթերի կազմման համար, ինչպես նաև ցանկացած այլ իրավաբանական օգնության և ներկայացուցչության համար, 

Պետական իրավաբանական օգնության նպատակն է ժամանակին և բավարար իրավասու և հուսալի իրավաբանական ծառայություններ ապահովել  բոլոր անձանց, և այն կարգավորվում է Պետական իրավաբանական օգնության ակտով.

Ֆիզիկական անձը կարող է պետական իրավաբանական օգնություն ստանալ, եթե անձը ունակ չէ վճարել իրավասու իրավաբանական ծառայությունների համար անձի իրավաբանական օգնության կարիք զգալու պահին նրա ֆինանսական կացության պատճառով կամ եթե անձի ֆինանսական դրությունը թույլ չի տալիս  հոգալ կեցության հիմնական կարիքները իրավաբանական ծառայությունների համար վճարելուց հետո: Հետևաբար, պետությունը իրավունք ունի իրավաբանական օգնության ծախսերի մասնակի կամ ամբողջական փոխհատուցում պահանջել պետական իրավաբանական օգնություն ստացողից: 

Պետական իրավաբանական օգնության ակտի 7 (1) ենթաբաժինը սահմանում է այն դեպքերը, երբ պետական իրավաբանական օգնություն չի տրամադրվում:

Պետական իրավաբանական օգնությունը տրամադրվում է փաստաբանի կողմից, որի հետ իրավաբանական օգնություն ստացողը պետական իրավաբանական օգնություն տրամադրելու մասին նախնական համաձայնություն ունի:  Այս դեպքում, դատարանը, դատախազությունը կամ հետաքննող լիազոր մարմինը նույն փաստաբանին նշանակում է որպես պետական իրավաբանական օգնություն տրամադրող: Եթե անձը ոչ մի փաստաբանի հետ համաձայնություն չունի (այսինքն նախնական համաձայնություն չկա փաստաբանի հետ), ապա ցանկացած փաստաբան, ով համաձայն է պետական իրավաբանական օգնություն տրամադրել  կամ Փաստաբանների ասոցիացիայի կողմից նշանակված փաստաբանը նշանակվում է պետական իրավաբանական օգնություն տրամադրելու համար:

Պետական իրավաբանական օգնության շնորհումը որոշվում է անձի հայցի հիման վրա:Պետական իրավաբանական օգնության հայցում ներկայացվող տվյալները թվարկված են Պետական իրավաբանական օգնության ակտի 12 (1) ենթաբաժնում:

Որպես վարչական հարցերով վարույթի կողմ` դատական վարույթում պետական իրավաբանական օգնության համար հայցը պետք է ներկայացվի դատարան, որը վարում է այդ հարցերով վարույթը կամ նման հարցերի վարման իրավասություն ունեցող դատարան: Եթե հայցվորը ուզում է պետական իրավաբանական օգնություն ստանալ վարչական դատարանի վարույթների բողոքի պատրաստման համար, նա պետք է հայց ներկայացնի բողոքի վերանայման իրավասություն ունեցող դատարան:

Պետական իրավաբանական օգնության հայցը իրավաբանական փաստաթղթի պատրաստման կամ վարչական վարույթներում այլ իրավաբանական խորհրդատվության և ներկայացուցչության տեսքով կներկայացվի հայցվորի բնակության վայրի  օկրուգի դատարան: Եթե պետական իրավաբանական օգնության հայցվորը Էստոնիայում բնակության վայր չունի, հայցվորը կարող է հայց ներկայացնել օկրուգի դատարան, որի տարածքային իրավասության տակ է հայցվորը գտնվում:

Ֆիզիկական անձ հանդիսացող հայցվորը պետք է հայցին կցի ճիշտ լրացված ծանուցում իր ֆինանսական կացության մասին, որը ստորագրվում է հայցվորի կողմից և եթե հնարավոր է , ֆինանսական կացության մասին այլ ապացույց ներկայացնի պետական իրավաբանական օգնության համար: 

Իմ իրավունքները և պարտականությունները ինձ ներկայացվել են ինձ հասկանալի լեզվով:
_____________________________ __________________ 
____________


Օտարերկրացու ազգանուն և անուն, ստորագրություն, ամսաթիվ

